
Юрье и воскорбе великою печалию от горести душа. И побеже с сыном 
Феодором в Великий Новъград, и тамо лето едино пребысть.' И оттоле при-
иде на Москву служити великому князю Василию Димитриевичю, от него же 
нрият бысть и в Торжку наместником учинен. Ему же служаше князь 
€имѳон Мстиславичь Вяземской. И той имея супружницу княгиню Улья-
нию, и та бяше целомудрена, и божественою добротою украшена. Не тв-
лико же телесным доброзрачием светяся, но паче сего душевным благооб
разием освещаема бе. Ея же целомудреному житию завиде древний враг|| 
Еввин запинатель, и взусти на нея господина ея великаго князя Юрья 
Светославича смоленьскаго. И тако уязвен бысть блудцою бранию, и так# 
безстудным устремлением взят ю к себе, хотя с нею смеситися, яко господь-
скую власть над нею имея. Она же не хотяше сего беззакония сотворити, 
но о целомудрии подвизашеся, и Много моляше его и увещевая, глаголаше: 
Почто, господине, всуе подвизаешися, и яко вотще сие неподобное дело 
умьдаляеши, еже не имат быти. Веси бо господине яко мужа имам, и какѳ 
мощно ми честное его ложе осквернити. Уне ми есть умретн, нежели тако
вое неподобное дело сотворити. Аще ли не останешися сего осквернения, 
уязвѳн от мене имаши быти. Он<же не внимаше словесем ея, наипаче же 
велми похотию разжигашеся; ||и поверже ю, и ляже с нею. Она же нроти-
вляшеся ему, и не може отрийути его от себе, и взем нож удари его в мышцу. 
Он же срама исполнися, и зело возярися, и вместо еже бы умиритися 
и на покаяние обратитися, видя в немощи женстей такову крепкодушну 
о целомудрии ревность,,но паче приложи к блудному устремлению двое 
убийство. Первое своима рукама уби неновиннаго, но вернаго служащего 
ему, князя Симеона Мстиславича, мужа целомудреныя княгини Ульянни. 
Ей ж'е повеле руце и нозе отсещи, еже и бысть.· Сице вкупе пострадаша 
и своею неповинною кровию ввыдоша к богу, от него же и мученическими 
венцы увязошася. Сице скоро приобретоша вместо временнаго живота 
вечную жизнь и царство небесное. Князя || же Юрья Светославича отвсюду 
обыде сугубо студ и поношение, сугуба же срамота и укоризна; и не ведыи 
что сотворити, не могии терпети срама и поношения, уклонися ко Орде. 
И начат скитатися безимянно по чюжим странам, лишен бысть отечества 
и великия своея княгини, и чад своих, и сродников, и служащих ему князей, 
лболяр,и воевод, и всяких рядников и чиновников, и всех слуг'своих отчю-
жися и пуст бых и мало не отчаявся. Преблагии же бог не хотяи смерти греш
ником, но всем хотяи спастися и в разум истинный прийти. И сему правед
ному семени Владимирова великому князю Юрью Светославичю вложи во 
ум искрено каятися грехов своих, взыскати пустыню. И обрете в земли рязан-
стей на реце на Осетре между градов Ту||лы и Николы рязаньскаго, в Ве-
невѳ пустыни, в монастыри святаго Николы чудотворца, и тамо вселися 
у некоего христолюбива старца и игумена именем Петра, у него же неко-
лщ$о днии пребысть, поминая многия своя беды и напасти, и мирския мятежи 
и душевныя страсти. И вся сия собрав во уме своем и всегда в мысли своей 
обяошаше; и тако в непрестанных печалех и в скорбех многих сетуя и плача 
о гресех своих, и забывающи жития сего суетнаго и прелестнаго, и скоро поги
бающую славу, и всяко земное желание от мысли своея отвращаше и добро-


